
ა(ა)იპ „თბილისი - წიგნის მსოფლიო დედაქალაქის“ მიერ პროექტის ფარგლებში ონლაინ ფესტივალის, 

“საქართველოს პირველი რესპუბლიკა 1918-1921: ისტორია, ლიტერატურა, ხელოვნება” , 

ორგანიზების მომსახურების  სახელმწიფო შესყიდვის ელექტრონული ტენდერის ა(ა)იპ „თბილისი 

- წიგნის მსოფლიო დედაქალაქის“  სატენდერო კომისიის სხდომის  

ო ქ მ ი  N1 

 

ქ. თბილისი                                                                                                                                       10.06.2021 წ.  

 

 

სხდომას ესწრებოდნენ: 

 

სატენდერო კომისიის თავმჯდომარე: ა(ა)იპ „თბილისი - წიგნის მსოფლიო დედაქალაქის“ 

დირექტორი- ნინო მაჭარაშვილი; 

 

კომისიის წევრები: 

ა(ა)იპ „თბილისი - წიგნის მსოფლიო დედაქალაქის“ პროექტის კოორდინატორი - თამარ თოფურიძე; 

ა(ა)იპ „თბილისი - წიგნის მსოფლიო დედაქალაქის“ ფინანსური მენეჯერი-  ასმათ ჯანგულაშვილი; 

სატენდერო კომისიის აპარატის თავმჯდომარე: 

ა(ა)იპ „თბილისი - წიგნის მსოფლიო დედაქალაქის“ დირექტორი- ნინო მაჭარაშვილი; 

სატენდერო კომისიის აპარატის წევრები: 

ა(ა)იპ „თბილისი-წიგნის მსოფლიო დედაქალაქის“ შესყიდვების მენეჯერი- ნათია ტარიელაშვილი. 

 

დღის წესრიგი: 

ა(ა)იპ „თბილისი - წიგნის მსოფლიო დედაქალაქის“  მიერ პროექტის ფარგლებში ონლაინ 

ფესტივალის, “საქართველოს პირველი რესპუბლიკა 1918-1921: ისტორია, ლიტერატურა, ხელოვნება” 

ორგანიზების მომსახურების  სახელმწიფო შესყიდვის განსახორციელებლად სატენდერო 

განცხადებისა და სატენდერო დოკუმენტაციის განხილვა-დამტკიცება.  

 

 

განხილვა: 

სატენდერო კომისიამ იმსჯელა წარმოდგენილ მასალებთან დაკავშირებით. მსჯელობის შედეგად 

გადაწყდა: 

დამტკიცდეს სატენდერო განცხადება და დოკუმენტაცია შემდეგი მონაცემებით: 

CPV კოდი 79953000 – „ფესტივალების ორგანიზება“ 

შესყიდვის საშუალება - ელექტრონული ტენდერი; 

ანგარიშსწორება განხორციელდება ფაქტიურად გაწეული მომსახურების შესაბამისად გაფორმებული 

მიღება ჩაბარების აქტის საფუძველზე, 2021 წლის ადგილობრივი თვითმმართველი ერთეულის 

ბიუჯეტის სახსრებით.   

შესყიდვის სავარაუდო ღირებულება:  22 000.00 (ოცდაორი ათასი)  ლარი. 

შესყიდვის ობიექტის მიწოდების ვადა: მიმწოდებელი   მომსახურების გაწევას უზრუნველყოფს 

ტექნიკური დავალების შესაბამისად, ხელშეკრულების გაფორმებიდან 2021 წლის 27 ივნისის 

ჩათვლით. 

 

მოთხოვნები პრეტენდენტის გამოცდილების შესახებ: პრეტენდენტს 2018 წლის პირველი იანვრიდან 

ტენდერის გამოცხადების დღემდე უნდა გააჩნდეს არანაკლებ 10 (ათი) ინგლისურენოვანი 

ხელშეკრულების გაფორმების გამოცდილება.  



გამოცდილების დადასტურების მიზნით, პრეტენდენტი ვალდებულია წარმოადგინოს საანგარიშო 

პერიოდში მხარეთა მიერ ხელმოწერილი ხელშეკრულებები და მათი შესრულების 

დამადასტურებელი დოკუმენტები, სახელმწიფო შესყიდვის შესახებ ხელშეკრულებ(ებ)ის არსებობის 

შემთხვევაში, პრეტენდენტმა უნდა წარმოადგინოს სია, სახელმწიფო შესყიდვების ერთიანი 

ელექტრონული სისტემის შესაბამისი სარეგისტრაციო ნომრების მითითებით. ინფორმაცია 

გამოცდილების შესახებ წარმოდგენილ უნდა იქნას დანართი N3-ის შესაბამისად. 

 

    

 

 ფასწარმოქმნის ადეკვატურობის დამადასტურებელი დოკუმენტი:   

 

იმ შემთხვევაში, თუ ტენდერში ყველაზე დაბალი ფასის წინადადების მქონე პრეტენდენტის მიერ 

სისტემაში დაფიქსირდება საბოლოო ფასის 20 %-ით ან მეტით დაბალი შესყიდვის ობიექტის 

სავარაუდო ღირებულებაზე, შემსყიდველი ორგანიზაცია პრეტენდენტისგან ითხოვს ფასწარმოქმნის 

ადეკვატურობის დადასტურებას, რაზეც პრეტენდენტმა უნდა წარმოადგინოს ექსპერტიზის ან/და 

აუდიტის დასკვნა (დასკვნასთან ერთად წარმოდგენილ უნდა იქნას დასკვნის გამცემი პირის 

უფლებამოსილების დამადასტურებელი დოკუმენტ(ებ)ის ასლი), რომელშიც უნდა დასტურდებოდეს 

(ტექსტობრივად მკაფიოდ უნდა იკვეთებოდეს) სისტემაში პრეტენდენტის მიერ ატვირთულ 

საბოლოო ფასების ცხრილში (შესაბამისი ტენდერის უნიკალური ნომრის მითითებით) 

დაფიქსირებული ერთეულის ფასითა და აგრეთვე ჯამური ღირებულებით ამავე ფასების  ცხრილით 

განსაზღვრული მომსახურების მიწოდების შესაძლებლობა. 

   ექსპერტიზის/აუდიტის დასკვნის წარმოუდგენლობა ან/და უარყოფითი დასკვნის წარმოდგენა 

გამოიწვევს შესაბამისი პრეტენდენტის დისკვალიფიკაციას. ფასწარმოქმნის  ადეკვატურობის 

დასაბუთებაზე ვრცელდება სახელმწიფო შესყიდვების სააგენტოს თავჯდომარის 2017 წელის 14    

ივნისის N12 ბრძანების მე-18 მუხლის მე-4, მე-6 და მე-7 პუნქტებითა და ამავე ბრძანების 28-ე მუხლით 

განსაზღვრული წესები. 

სახელმწიფო შესყიდვების სააგენტოს თავჯდომარის 2017 წელის 14 ივნისის N12 ბრძანების 27-ე 

მუხლის მე-3 პუნტქის თანახმად  სატენდერო კომისია არ ახდენს პრეტენდენტის დისკვალიფიკაციას, 

თუ მისი ტექნიკური დოკუმენტაცია არ შეიცავს ისეთ მონაცემ(ებ)ს ან/და შეიცავს ისეთ 

უზუსტობას/უზუსტობებს, რომლის/რომელთა წარდგენა ან/და დაზუსტება არ გამოიწვევს ტექნიკური 

დოკუმენტაციის არსებით ცვლილებას ან/და არ გაზრდის წინადადების ფასს. ამასთან, დაზუსტებას 

არ ექვემდებარება ტექნიკური დოკუმენტაცია, თუ სატენდერო დოკუმენტაციის მოთხოვნ(ებ)ის 

შესაბამისად, არ არის წარდგენილი ან მასში არ არის მითითებული ინფორმაცია შესყიდვის ობიექტის 

სასაქონლო ნიშნის, პატენტის, მოდელის, წარმოშობის წყაროს (წარმოშობის ქვეყანა) ან მწარმოებლის 

(გამომცემლობა) შესახებ, ასევე არ არის წარდგენილი ხარჯთაღრიცხვა ან წარდგენილ 

ხარჯთაღრიცხვაში განუფასებელი პოზიცი(ებ)ის რაოდენობა აღემატება განსაფასებელი პოზიციების 

1%-ს. 

 

 

 

კომისიამ დაადგინა: 

 

1.      დამტკიცდეს, ელექტრონული ტენდერის საშუალებით  ა(ა)იპ „თბილისი - წიგნის მსოფლიო 

დედაქალაქის“  მიერ პროექტის ფარგლებში ონლაინ ფესტივალის, “საქართველოს პირველი 

რესპუბლიკა 1918-1921: ისტორია, ლიტერატურა, ხელოვნება”, ორგანიზების მომსახურების  

(CPV79953000 – ფესტივალების ორგანიზება) სახელმწიფო შესყიდვის განსახორციელებლად, 

სატენდერო განცხადება და სატენდერო დოკუმენტაცია; 



 

 

 

 

 

2. დაევალოს სატენდერო კომისიის აპარატს ა(ა)იპ „თბილისი - წიგნის მსოფლიო 

დედაქალაქის“  მიერ პროექტის ფარგლებში ონლაინ ფესტივალის, “საქართველოს პირველი 

რესპუბლიკა 1918-1921: ისტორია, ლიტერატურა, ხელოვნება”,  ორგანიზების მომსახურების  

შესყიდვის მიზნით, სახელმწიფო შესყიდვების ერთიან ელექტრონულ სისტემაში სატენდერო 

განცხადებისა და სატენდერო დოკუმენტაციის განთავსება. 

 

კომისიის თავმჯდომარე და აპარატის უფროსი:                                                                   

         /ნინო მაჭარაშვილი/ 

კომისიის წევრები:                 

         /თამარ თოფურიძე/ 

  /ასმათ ჯანგულაშვილი/ 

 

აპარატის წევრები: 

/ნათია ტარიელაშვილი/ 

